
Arweiniad ar gyflawni gwaith yn agos at walau foch daear
na ellir ei drwyddedu o dan Ddeddf Gwarchod Moch Daear 1992
Bwriedir i'r nodyn hwn gynghori'r rhai sydd angen cyflawni gwaith yn, neu gerllaw gwalau moch daear pan nad yw pwrpas y gwaith yn dod o fewn Deddf Gwarchod Moch Daear 1992 ("y Ddeddf").  Nid yw'n cynnwys popeth a'r bwriad yw cyfeirio ato am brif wybodaeth parthed cyflawni gwaith gerllaw gwalau moch daear a allai darfu ar y gwalau a phan na chafwyd trwydded neu pan na ellir cael trwydded.  Erys yn gyfrifoldeb y darllenwyr i sicrhau bod ystyriaeth ddigonol wedi cael ei rhoi i bob deddfwriaeth berthnasol arall.  Os oes meysydd lle'r ydych angen mwy o wybodaeth yn eu cylch, yna cysylltwch â Cyfoeth Naturiol Cymru (CNC) neu Gynghorwyr Bywyd Gwyllt Llywodraeth Cymru (Ffôn: 0300 062 2297 neu e-bost - wildlife@llyw.cymru).
Troseddau (Adran 3 y Ddeddf)
Mae unigolyn yn euog o drosedd os bydd yn tarfu ar fochyn daear neu ar wâl mochyn daear yn unol â'r hyn a amlinellir yn adran 3 y Ddeddf.  Dywed hyn fod: 
"Unigolyn yn euog o drosedd....trwy wneud unrhyw un o'r canlynol ...- 
a) difrodi gwâl mochyn daear neu ran ohono;
b) dinistrio gwâl mochyn daear;
c) atal mynediad, neu gau unrhyw fynedfa i wâl moch daear;
d) achosi ci i fynd i mewn i wâl mochyn daear; neu 
e) darfu ar fochyn daear pan fydd yn ei wâl,
bwriadu gwneud unrhyw un o'r rhain neu fod yn ddi-hid o'r ffaith y gallai ei weithredoedd arwain at un o'r canlyniadau hynny"
Os oes gan rywun reswm dilys dros darfu ar foch daear neu ar wâl moch daear fe allant wneud cais am drwydded o dan adran 10 y Ddeddf gan CNC neu gan Lywodraeth Cymru.  
Amddiffyniadau (Adran 8 y Ddeddf)
Mae'r Ddeddf yn darparu amddiffyniad yn erbyn y troseddau a amlinellir o dan adran 3(a), 3(c) a 3(e).  Fodd bynnag, bydd yr amddiffyniad yn cael ei gynnal os gellir dadlau fod y niwed anfwriadol yn 'ganlyniad damweiniol i weithredu cyfreithiol' ac 'na ellid ei osgoi'n rhesymol.' fel a nodir yn adran 8(3) y Ddeddf.    
Er mwyn dangos dwy elfen hyn yr amddiffyniad, i'r fath raddau fo'n rhesymol, mae'n rhaid gweithredu'n briodol i ddiogelu'r moch daear a'u gwalau er mwyn sicrhau bod cyn lleied â phosibl o risg o darfu arnynt.  
Os yw rhywun yn dymuno ymyrryd â moch daear neu setiau moch daear ar gyfer y dibenion a restrir isod, gallant wneud cais am drwydded o dan adran 10 o'r Ddeddf gan CNC neu Llywodraeth Cymru.
Trwyddedau
O dan adran 10(1) a 10(2) y Ddeddf, gellir cael trwydded ar gyfer rhai gweithgareddau penodol a nodir.  Ceir rhai gan CNC a rhai gan Lywodraeth Cymru:
Adran 10 (1) - trwyddedau a gyhoeddir gan CNC
· Dibenion gwyddonol neu addysgol, neu er gwarchod moch daear;
· Gerddi sŵoleg neu gasgliadau;
· Modrwyo a marcio moch daear;
· Datblygiad fel y diffinir yn Adran 55 (1) Deddf Cynllunio Gwlad a Thref 1990 (gweler 'Beth a olygir wrth ddatblygiad');
· Diogelu, neu archwiliad archeolegol, o gofeb a nodir o dan adran 1 y Ddeddf Henebion a Mannau Archaeolegol 1979; a/neu
· Ymchwilio a oes unrhyw drosedd wedi cael ei chyflawni neu gasglu tystiolaeth mewn perthynas â thrafodion cyn unrhyw lys.
Adran 10 (2) - trwyddedau a gyhoeddir gan Lywodraeth Cymru
· Atal afiechyd rhag lledu;
· Atal difrod difrifol i dir, cnydau, dofednod neu unrhyw fath arall o eiddo (e.e. tŷ, gardd, ffordd ac ati)
· Unrhyw weithrediadau amaethyddol neu goedwigaeth; a/neu
· Unrhyw waith i gynnal neu wella unrhyw gwrs dŵr neu waith draenio cyfredol, neu adeiladu gwaith newydd sydd eu hangen ar gyfer draenio'r tir, gan gynnwys gwaith amddiffyn rhag y môr neu lanw.
Gweler y ddolen ganlynol am fwy o wybodaeth a'r ffurflenni cais priodol ar gyfer trwyddedau Llywodraeth Cymru:
http://gov.wales/topics/environmentcountryside/consmanagement/conservationbiodiversity/wildlifelicences/uk-protected-species/Badger-licences/?skip=1&lang=cy
Beth a olygir wrth ddatblygiad?
Mae Adran 55 (1) y Ddeddf Cynllunio Gwlad a Thref 1990 ("Deddf 1990") yn diffinio 'datblygiad' fel: 
“...cynnal gwaith adeiladu, gwaith peirianyddol, mwyngloddio neu waith arall mewn tir, ar dir, tros dir neu o dan dir neu wneud newid perthnasol i ddefnydd unrhyw adeiladau neu dir arall.”  
Gwaith nad ydynt yn golygu datblygiad o dan y Ddeddf Cynllunio Gwlad a Thref 
O dan Ddeddf 1990, mae rhai gweithrediadau yn cael eu hepgor o'r diffiniad o ddatblygiad.  Ymhlith y rhain ceir y canlynol:
· cyflawni, ar dir o fewn ffiniau ffordd gan awdurdod priffyrdd, unrhyw waith sydd ei angen ar gyfer cynnal neu wella'r ffordd ond....ddim i gynnwys unrhyw waith a allai gael effeithiau andwyol sylweddol ar yr amgylchedd;
· cyflawni, gan awdurdod lleol neu ymgymerwyr statudol, unrhyw waith ar gyfer archwilio, atgyweirio neu adnewyddu unrhyw garthffos, prif gyflenwad, pibellau, ceblau neu offer arall, yn cynnwys agor unrhyw stryd neu unrhyw dir arall i'r diben hwnnw:
· chwalu unrhyw fath o adeilad a nodir mewn cyfarwyddyd a roddwyd gan Weinidogion Cymru i awdurdodau cynllunio lleol yn gyffredinol neu i awdurdod cynllunio lleol penodol.
Sylwer nad yw'r rhestr hon yn cynnwys pob elfen.  Os ydych angen gwybodaeth bellach yna cysylltwch â CNC a fydd yn gallu eich cynghori a oes angen trwydded neu beidio.
Cyflawni gwaith heb drwydded
Os ystyrir ei bod yn briodol i wneud gwaith a allai achosi tarfu ar foch daear a/neu ar eu gwalau, pan nad yw pwrpas y gwaith yn dod o dan y Ddeddf Diogelu Moch Daear, mae CNC yn cynghori ystyried a chymhwyso'r canlynol:
1.
Mae'n rhaid i'r gwaith fod yn angenrheidiol ac na ellir ei osgoi. 
2.
Mae'n rhaid paratoi datganiad dull, gan ddisgrifio sut bydd y gwaith yn cael ei wneud er mwyn lleihau'r tebygolrwydd o gyflawni unrhyw droseddau.  Mae'n rhaid cytuno ar hyn gyda CNC cyn i'r gwaith gychwyn.
3.
Mae'n rhaid ymgynghori â'r grŵp moch daear lleol, a phan fo tarfu ar foch daear o fewn gwâl, mae'n rhaid cael unigolyn profiadol addas wrth law i roi cyngor.
4.
Mae'n rhaid gwneud gwaith gerllaw gwalau moch daear rhwng dechrau mis Gorffennaf a diwedd mis Tachwedd, er mwyn peidio â tharfu ar foch daear benywaidd yn magu. 
5.
Gall twneli moch daear ymestyn hyd at 20 medr o fynedfa'r tyllau ac maent rhwng 0.2 medr a nifer o fedrau o ddyfnder, gan ddibynnu ar y pridd a'r topograffi. Mae'n rhaid cadw gwaith cloddio a pheiriannau trwm o'r mannau lle gallent  arwain at niwed i'r gwalau neu darfu ar unrhyw foch daear yn y gwalau.
6.
Mae'n rhaid i bob gwaith o fewn 10 medr i fynedfa unrhyw wâl gael ei wneud gan ddefnyddio offer llaw yn unig.
7.
Ni ddylid defnyddio tanau na chemegau o fewn 20 medr i wâl. Dylid storio cemegau yn ddiogel oddi wrth ardal y gwalau.
8.
Mae'n rhaid osgoi tarfu, e.e. trwy sŵn mawr neu gryniadau, a allai gyffroi moch daear mewn gwâl neu gyfyngu'r tarfu i ardaloedd ymhell oddi wrth y wâl. 
9.
Mae'n rhaid atal clirio prysgwydd uwchben gwalau a ger mynedfeydd gwalau.*
10.
Mae'n rhaid cwympo coed a pherthi fel eu bod yn cwympo yn groes i gyfeiriad gwâl ac nid ddylid codi'r gwreiddiau ond yn hytrach eu torri i lefel y tir lle bo hynny'n angenrheidiol. *
11.
Mae'n rhaid clirio coed a phrysgwydd wedi cwympo oddi ar lwybrau moch daear pan fo hynny'n bosibl. 
12.
Mae'n rhaid i ffosydd a adewir ar agor dros nos gynnwys ffordd o ddianc i unrhyw anifeiliaid allai syrthio i mewn iddynt.
13.
Ni ddylai unrhyw un o'r gweithlu fynd â chŵn ar y safle.
14.
Ni ddylid atal mynedfeydd i walau hynny yw, pan fo mynedfa gwâl yn cael ei chau er mwyn atal moch daear rhag mynd allan, dim ond llenwad ysgafn dros dro ddylid ei ddefnyddio er mwyn atal pridd rhag syrthio i mewn i'r tyllau.  Mae'n rhaid cael gwared ar bob llenwad cyn gadael y safle ar ddiwedd y dydd.
15.
Pan fydd angen cerdded dros wâl, mae'n rhaid gosod preniau er mwyn gwasgaru'r pwysau os yw'r pridd yn ysgafn neu fod perygl i'r wâl syrthio i mewn.
16.
Mae'n rhaid gwneud y gwaith mor gyflym ac mor dawel â phosibl.
17.
Mae'n rhaid i weithrediadau yn defnyddio peiriannau ger gwalau gael eu gwneud gan rai sydd wedi'u hyfforddi'n addas neu sydd wedi hen arfer defnyddio'r cyfarpar.
*Efallai y gwaith hwn eu trwyddedu Lywodraeth Cymru - os gwelwch yn dda gysylltu â'u Hymgynghorwyr Bywyd Gwyllt am arweiniad

